
ஶ்ரீக்ரு’ஷ்ணலீலா ரத்நபஞ்சகம் 3

(ரத்நபஞ்சகே த்ரு’தீயம் ரத்நம் ।)
கோ³வர்த⁴நத⁴ர ! கோ³பீவல்லப⁴ ! கோ³பால ! கோ³ப ! கோ³விந்த³ !॥
ப்ரஸீத³ பரமாநந்த³ ! பாவந ! பரமாத்மக்ரு’ஷ்ண ! பாபக்⁴ந !॥ 1॥
வ்ரு’ந்தா³வநஸுரபூ⁴ருஹதலாஸீநபார்த²ஸாரதி²ம் க்ரு’ஷ்ணம் ॥
ஸுவேணுநாத³விநோத³ம் விஷ்ணும் வந்தே³ வநமாலாகண்ட²ம் ॥ 2॥
ப்ரணம்ய க்ரு’ஷ்ணம் ஹ்யதிஶுத்³த⁴ரூபம்
ஸாக்ஷாத்ப்ரபு⁴ம் ராமமஜஸ்வரூபம் ।
வதா³மி கிஞ்சித்ஸ்வநுபூ⁴தமாத்ரம்
ஶ்ரீக்ரு’ஷ்ணலீலாமமநஸ்த்வஸித்³த்⁴யை ॥ 3॥
காலிந்தீ³யமுநாஜலேஷு ப³ஹுஷ:ஶ்ரீக்ரு’ஷ்ணலீலாऽப⁴வ-

தச்சித்ஸௌக்²யஸுஸக்தவாரிஷு நரை:ஸ்நாத்வா முதா³ ப்ரேமத: ।
ஸந்த்⁴யாதௌ³ஹரிசந்த³நம் ஹ்யதிஶுப⁴ம் ஶ்ரீக்ரு’ஷ்ணநாமாம்ரு’தை-
ர்மிஶ்ரீக்ரு’த்ய ஸுதா⁴ர்யதாம் ஸுவிமலம் மூடை⁴ரபி ப்ரோச்சகை:॥ 4॥
யல்லிப்தம் ப்ரதிநித்யமர்சநவிதௌ⁴ ப⁴க்தை: ப்ரபௌ⁴ சந்த³நம்
கோ³பீபி: ⁴ ஸ்வகரைஸ்ததே³வ ஸலிலை: ப்ரக்ஷாலிதம் ப்ரேமத: ।
கோ³பீசந்த³நநாமதஸ்தத³ப⁴வ ச்சித்ஸௌக்²யஸங்கா³த்ப்ரபோ: ⁴
பாபக்⁴நம் த⁴ரணீதலே நிஜமுகே² யோ தா⁴ரயேந்முக்திபா⁴க் ॥ 5॥
ஊர்த்⁴வம் புண்ட்³ரம் தா⁴ரயேத்³விஷ்ணுப⁴க்த:
ஸம்ந்யாஸீ வா ப்³ரஹ்மசாரீ க்³ரு’ஹஸ்த:² ।
ஶங்க²ம் சக்ரம் ஸர்வசிஹ்நாநி ஸம்யக்
தத்தத்ஸ்தா²நே த்⁴யாநயுக்தம் ஸுப⁴க்த்யா ॥ 6॥
ஹ்ரு’த³யகமலே த்⁴யாத்வா க்ரு’ஷ்ணம் ஹரிம் ப்ரபு⁴மச்யுதம்
நியதமநஸா பூர்ணாத்மாநம் ஸதை³வ ஜக³த்³விபு⁴ம் ।

ஹ்ரு’தி³ ஶிரஸி யோ பா³ஹௌ கண்டே² நரோऽத்ர ஸுதா⁴ரயே-
தி³ஹபரஸுக²ம் க்ரு’ஷ்ணப்ரீத்யா நிஜாம்ரு’தமாப்நுயாத் ॥ 7॥
கமலநயநம் மேக⁴ஶ்யாமம் தநௌ ஸமலங்க்ரு’தம்
த்³விபு⁴ஜமமலம் கோ³பீப்ராணம் ஸுரத்³ருமமஶ்ரிதம் ।
ரஸதி ப⁴ஜதி ஜ்ஞாநாநந்தோ³ ந்விஹாசலப⁴க்திதோ
வநசரக³வீமத்⁴யே க்ரு’ஷ்ணம் ஸ முக்திமவாப்நுயாத் ॥ 8॥
ஈட்³ய: க்ரு’ஷ்ண:ஸுரமுநிஜநைர்கோ³பகோ³பீஸமேதோ
ய: காலிந்தீ³ஸலிலலஹரீஸங்கி³வாதேந ஸேவ்ய: ।
ஏகோ நித்யோ விவித⁴ரஹிதோऽத்³வைதமாத்ரோऽபி லீலாம்
குர்வாணோऽஜோऽஜ்ஞஜநஸுஹிதார்தா²ய தே³ஹம் த³தா⁴ந:॥ 9॥
க்ரு’ஷ்ணோஹி ப்³ரஹ்மசாரீ ஸரஸி கமலவச்ச்²ரேஷ்ட² ஏவாவதாரே
பூ⁴ம்யாம் ஸாக்ஷாத்ஸ்வரூப: ப்ரகடிதவிமலோ லோககல்யாணகாரீ
ஸர்வே கா³யந்தி க்ரு’ஷ்ணம் த்ரிகு³ணவிரஹிதம் கோ³பகோ³பீஸமேதம்
நாநாலீலாம் ஸ்வமாயாம் முநிஹ்ரு’த³யஹராம் த³ர்ஶயந்தம் ஜநாநாம் ॥ 10॥
க³ர்ப⁴ஜந்மம்ரு’த்யுரோக³தாபபாபஹாரக:
ஶக்தியுக்திபு⁴க்திப⁴க்திஸர்வதா³யக: ப்ரபு: ⁴ ।
ஸ்த்ரீஸுயுக்த -கோ³பபா³ல -பார்த²ஸாரதி²ர்ஹரி-
ர்ப்³ரஹ்ம நித்யஶுத்³த⁴பு³த்³த⁴முக்தஸத்ஸுகா²த்மகம் ॥ 11॥
க்ரோத⁴காமலோப⁴மோஹத³ம்ப⁴த³ர்பமத்ஸராऽऽ-
து³ஷ்டதை³த்யநாஶதோ ப⁴ஜேத்ஸுதீ: ⁴ ஸுபா⁴வத: ।
ஶாந்திதா³ந்திவேத³ஸாரக்ரு’ஷ்ணப⁴க்திமேவ தாம்
நித்யஸித்³த⁴முக்தக்ரு’ஷ்ணவஸ்து லப்⁴யதே தத:॥ 12॥
வக்ரத³ந்தகேஶிகம்ஸபூதநாதி³ராக்ஷஸ-

ஸ்வஸ்த²ஸர்வதோ³ஷரூபநாஶத:ஸ்வயம் ப்ரபு: ⁴ ।
ஸ்வஸ்வரூபஸித்³த⁴கு³ஹ்யஶாஶ்வதம் நிஜப்ரப⁴ம்
ப்³ரஹ்ம க்ரு’ஷ்ண ஏவ ராஜதே ஸதா³முதா³ஹ்ரு’தி³॥ 13॥
ராமக்ரு’ஷ்ணவாஸுதே³வநாரஸிம்ஹவாமந:
பத்³மநாப⁴மாத⁴வத்ரிவிக்ரமாச்யுதாவ்யய: ।
ஶ்ரீத⁴ரோ ஜநார்த³நோ ஹ்யதோ⁴க்ஷஜோऽத்³வயோ விபு⁴-
ப்³ரஹ்ம க்ரு’ஷ்ண ஏவ நாரதா³தி³மௌநிஸேவித:॥ 14॥

நாராயணோ ரகு⁴வரோ ஜ்ஞவரை:ஸுஸேவ்யோ
தா³மோத³ரோ ஹரிஹரோऽப்யநிருத்³த⁴விஷ்ணு: ।
ஸங்கர்ஷணஶ்ச மது⁴ஸூத³நகோ³பிகாஹ்ரு’-

த்பத்³மாஸநஸ்த²விமலோ ப⁴க³வாந்வரேண்ய:॥ 15॥
விஜ்ஞாநரூபபரிபூர்ணமநாத்³யநந்தம்
ப்³ரஹ்மாத்மவஸ்து ஸுக²கேவலஸுஜ்ஞஸேவ்யம் ।
கோ³விந்த³வேணுத⁴ரகோ³பஸுசித்தசோரம்
க்ரு’ஷ்ணம் பராத்பரதரம் ஶரணம் வ்ரஜேந்நா ॥ 16॥
க்ரு’ஷ்ணோ ப்³ரஹ்மைவ ஸாக்ஷாஜ்ஜநவிஜநஸம:ஸ்த்ரீபுமாந்பே⁴த³ஶூந்யோ
கோ³பீகோ³பாதி³லீலாம் ப்⁴ரமநிரதஜநா:ஸர்வஸத்யாம் வத³ந்தி ।
நாநாஸ்த்ரீபா³லலீலா கு³ணரஹிதகு³ணே கல்பநா கா கத²ம் ஸ்யா-
த்க்ரு’ஷ்ணஜ்ஞாநாய தஸ்மாத்³விஷயஸுரமணம் த்யஜ்யதாம் ஶீக்⁴ரமேவ ॥ 17॥
கம்ஸோऽஹங்கார ஆதௌ³ நியமிதமநஸா க்ரு’ஷ்ணப⁴க்த்யா விலீந:
கர்தவ்ய:ஸாத⁴கேந ப்ரதி²தஶமத³மா உத்³த⁴வாக்ரூரரூபா: ।
து³ர்போ³த⁴ம் ப்³ரஹ்ம க்ரு’ஷ்ணம் விரஹிதவிஷமம் ஸச்சிதா³நந்த³பூர்ணம்
ஜ்ஞாத்வா ஹ்யத்யந்தயத்நைர்நிரதிஶயஸுக²ம் க்ரு’ஷ்ணபா⁴வம் லபே⁴த்ஸ:॥ 18॥
த்³வேஷஶ்சாணூரநாமா ஹ்யதிநிஜமஹிமா முஷ்டிகோ மத்ஸரோ வை
க³ர்வ: கம்ஸஶ்ச த³ர்ப:ஸஹஜகுவலயாபீட³ ஏவாதிது³ஷ்ட: ।
தந்நாஶாநந்தரம் வை ஸுமது⁴ரலலநாகோ³பிகாத்⁴யாதரூப:
ஶ்ரீக்ரு’ஷ்ணோ ப்³ரஹ்ம பூர்ணம் ஸததமுபநிஷத்ஸாரபூ⁴தம் சகாஸ்தி ॥ 19॥
ஸகாமோऽகாமோ ப⁴வதி ஸ்ம்ரு’த்வா க்ரு’ஷ்ணம் ச கோ³பிகா:॥
ஜலம் தீர்த்வா ப⁴வாம்போ³தே: ⁴ பரம் பாரம் க³தா யதா²॥ 20॥
ப்³ரஹ்மாநந்தோ³ கோ³பிகாப்ரீதிபாத்ரம்
க்ரு’ஷ்ண: ஶாந்த: ஶுத்³த⁴மாயாவிஹீந: ।
கோ³போ பா³ல: ஶுத்³த⁴சித்தேந நித்யம்
த்⁴யாதவ்யஶ்சித்ஸாத⁴கை: ப்ரேமப⁴க்த்யா ॥ 21॥
கீ³தாப்ரோக்தம் பார்த²ரூபேண நித்யம்
ஸ்வஸ்மிம்ஜ்ஞாத்வா ஸ்வேந, மாயாவிமோஹம் ।

shrIkRRiShNalIlA.pdf 3



ஶ்ரீக்ரு’ஷ்ணலீலா ரத்நபஞ்சகம் 3

த்யக்த்வாऽத்³வைதம் கேவலம் ப்³ரஹ்ம பூர்ணம்
க்ரு’ஷ்ணாத்மாநம் பா⁴வயேத்³வஸ்துமாத்ரம் ॥ 22॥
விஶ்வேऽஸ்மிந்க²லு சரஜங்க³மே முராரி:
ஸர்வாத்மா ஸததவிஶுத்³த⁴மூர்திரஸ்தி ।
கல்யாணம் பரமபவித்ரக்ரு’ஷ்ணமத்ர
ஜ்ஞாத்வா ஸ்வம் ஸ்வநுப⁴வதஶ்ச முக்திபா⁴க்ஸ:॥ 23॥
மநோவாசாதீதம் பரமபுருஷம் க்ரு’ஷ்ணமமலம்
ஸ்வமாத்ரம் ஸ்வஸ்மிந்ஸத்³த்⁴யநுப⁴வபரம் கேவலமஜம் ।
கத²ம் கோ நி:ஶப்³த³ம் நிரவயவநித்யம் நிருபமம்
கயா ஸாமக்³ர்யா வா ப்ரவத³தி மஹத்³ப்³ரஹ்ம விபு³த: ⁴ ॥ 24॥
கல்யாணஸேவகக்ரு’தாऽமலக்ரு’ஷ்ணலீலா
லீலா ஹரேக்⁴த்³ரு’த³யராக³விகல்பலீலாம் ।
ஶ‍்ரு’ண்வந்தி யே ச கத²யந்தி கதா²மமூம் தே
ப⁴க்தா ப⁴வந்தி க்³ரு’ஹப³ந்த⁴நதோ விமுக்தா:॥ 25॥
இதி ஶ்ரீஸமர்த²ராமதா³ஸ-கல்யாணஸேவகபதா³ந்வித-
கல்யாணஸேவகப்ரணீத ரத்நபஞ்சகே த்ரு’தீயம் ரத்நம்
ஶ்ரீக்ரு’ஷ்ணலீலாநாம ஸம்பூர்ணம் ॥

